
                                    

    
 

   

 

ᑐᓴᕋᔅᓴᑦ 
 
 

ᑮᓇᐅᔭᑦ ᐊᑐᖅᑕᐅᓯᒪᔪᑦ ᐊᑕᐅᓯᐅᔪᒥᒃ ᐱᕕᖃᑦᑎᑦᑎᕗᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᖃᕋᓴᐅᔭᓕᕆᓂᒥᒃ ᓄᓇᕗᑦᒥ  
 

ᐃᖃᓗᐃᑦ, ᓄᓇᕗᑦ, ᑎᓯᐱᕆ 3, 2009 – ᓄᓇᖃᑦᑎᐅᔪᑦ ᓄᓇᕗᓗᒃᑖᒥ ᐊᑐᕈᓐᓇᖅᓯᓂᐊᓕᖅᑐᑦ ᐋᖅᑭᒋᐊᖅᓯᒪᒻᒪᕆᑦᑐᒥᒃ  
ᕿᓂᖅ ᖃᕋᓴᐅᔭᓕᕆᔾᔪᑎᖓᓂᒃ, ᖁᔭᓐᓇᒦᒃ ᐱᓕᕆᖃᑎᒌᒍᓐᓇᓚᐅᕐᒪᑕ ᑲᓇᑕᐅᑉ ᒐᕙᒪᒃᑯᖏᑦ, ᓄᓇᕗᑦ ᓱᒃᑲᔪᒃᑯᑦ 
ᖃᕋᓴᐅᔭᓕᕆᔩᑦ ᐱᕙᓪᓕᐊᔪᓕᕆᔨᒃᑯᑦ ᑎᒥᖓᑦ (NBDC), ᐊᒻᒪᓗ SSi Micro, ᐊᐅᓚᑦᑎᔨᖓᑦ ᕿᓂᖅ ᖃᕋᓴᐅᔭᓕᕆᔩᑦ.  
  
ᒪᓕᒐᓕᐅᖅᑎᕐᔪᐊᖅ ᓕᐅᓇ ᐊᒡᓘᒃᑲᖅ, ᑲᓇᑕᐅᑉ ᒥᓂᔅᑕᖓ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ, ᑖᓐᓇᓗ ᑎᐅᕈ ᐅᕼᐅᒃᑲᓐᓄᐊᒃ, 
ᐃᒃᓯᕙᐅᑕᖓ NBDC-ᑯᑦ, ᐊᒻᒪᓗ ᔨᐊᕝ ᐱᓕᑉ, ᐊᖓᔪᖅᑳᖓ SSi Micro-ᑯᑦ, ᓇᓗᓇᐃᖅᓯᓚᐅᖅᐳᑦ $1,500,000 
ᓴᓇᒋᐊᕈᑎᔅᓴᐃᑦ ᕿᓂᖅ ᖃᕋᓴᐅᔭᓕᕆᔾᔪᑎᖓᓄᑦ ᐱᐊᓂᒃᑕᐅᓂᐊᖅᑐᑦ ᑎᓯᐱᕆ 11-ᐸᒥ. ᑲᓇᑕᐅᑉ ᒐᕙᒪᒃᑯᖏᑦ 
ᑮᓇᐅᔭᖃᑦᑎᑦᑎᓚᐅᖅᑐᑦ $750,000 -ᓂᒃ ᓴᖅᑮᓂᐊᕐᓗᑎᒃ ᓄᑖᖑᓛᒥᒃ ᖃᕋᓴᐅᔭᓕᕆᔾᔪᑎᒥᒃ, ᐊᒻᒪᓗ ᐃᓚᒋᓪᓗᓂᐅᒃ 
ᐊᖏᓂᖅᓴᒃᑯᑦ ᒐᕙᒪᑐᖃᒃᑯᑦ ᑐᓂᕐᕈᑎᖓᑕ $21.6 ᒥᓕᐊᓐ. ᑖᒃᑯᐊ SSi Micro-ᑯᑦ ᐊᑦᔨᓪᓗᐊᖓᓂᒃ ᑐᓂᓯᓚᐅᕐᒥᔪᑦ 
ᒐᕙᒪᑐᖃᒃᑯᑦ $750,000 ᑐᓂᕐᕈᑎᐊᓂᒃ. ᐱᓕᕆᐊᒃᓴᐅᓂᐊᖅᑑᑉ ᐃᓚᒋᓗᓂᐅᒃ, ᑲᓇᑕ ᐊᒻᒪᓗ SSi Micro 
ᑮᓇᐅᔭᖃᑦᑎᑦᑎᓂᐊᕐᒥᔫᒃ $18.5 ᒥᓕᐊᓐᓂᒃ ᓂᐅᕕᕈᑎᐅᓂᐊᖅᑐᓂᒃ ᐸᓕᐊᓐᖑᐊᒥᒃ ᖃᕋᓴᐅᔭᓕᕆᔾᔪᑎᒥᒃ.  
  
“ᒐᕙᒪᕗᑦ, ᓯᕗᒃᑲᑕᖅᑎᖃᑦᑐᓂ ᓯᑏᕙ ᕼᐋᐳᒥᒃ, ᐃᓕᑕᖅᓯᕗᑦ ᑖᒃᑯᐊ ᑮᓇᐅᔭᐃᑦ ᐱᖁᑎᕐᔪᐊᓄᑦ ᓴᖅᑮᓂᐊᕐᒪᑕ 
ᐃᖅᑲᓇᐃᔮᓂᒃ, ᐆᒻᒪᖅᑎᕆᓗᓂ ᒪᑭᒪᐅᑎᑦᑎᓐᓂᒃ ᐊᒻᒪᓗ ᐋᖅᑭᐹᓪᓕᖅᑎᕆᓗᓂ ᐃᓅᓯᓕᕆᓂᕐᒧᑦ ᑐᓐᖓᕕᖏᓐᓂᒃ,” 
ᐅᖃᑦᑕᖅ ᒥᓂᔅᑕ ᐊᒡᓘᒃᑲᖅ. “ᑕᒪᓐᓇ ᓄᑕᓐᖑᕆᐊᖅᑎᕆᓂᖅ ᓄᓇᕗᑦᒥᐅᑕᓂᒃ ᐱᐅᓂᖅᓴᒻᒪᕆᒻᒥᒃ 
ᐊᖅᑯᑎᖃᕈᓐᓇᑎᑦᑎᓂᐊᖅᑐᖅ ᖃᕋᓴᐅᔭᓕᕆᓂᕐᒥᒃ ᖃᖓᑦᑕᖅᑎᑕᐅᓯᒪᔪᒃᑯᑦ ᑮᓇᐅᔭᒃᑯᕕᓕᕆᓂᕐᒧᑦ, ᐃᓕᓐᓂᐊᕐᓂᕐᒧᑦ, 
ᑭᒃᑯᑐᐃᓐᓇᐃᑦ ᐊᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᓇᒻᒥᓂᖃᑦᑎᐅᔪᓄᑦ.”  
  
“ᐱᐊᓂᒃᑕᐅᓂᖓ ᑖᒃᑯᐊ ᓄᑖᑦ ᓴᓇᒋᐊᖅᑕᐅᔪᑦ ᑐᑭᖃᑉᐳᑦ ᓄᓇᕗᑦᒥᐅᑕᐃᑦ ᑖᒃᑯᓇᓂᓕᒫᖅ 25-ᖑᔪᓂ ᓄᓇᓕᓐᓂ 
ᓅᑦᑎᕆᔪᓐᓇᕐᓂᐊᕐᓯᔪᑦ ᐅᓄᕐᓂᖅᓴᓂᒃ ᑎᑎᕋᖅᓯᒪᔪᓂᒃ, ᐊᑦᔨᓴᐃᓐᓇᖓᓂᓪᓗ ᐊᑭᖃᓪᓗᓂ ᑖᒃᓱᒧᖓ ᕿᓂᖅ 
ᐱᓕᕆᔾᔪᑎᖏᓐᓄᑦ,” ᐅᖃᑦᑐᖅ ᒥᔅᑕ ᐅᕼᐅᒃᑲᓐᓄᐊᒃ. “SSi-ᑯᑦ ᓄᑖᖅ ᓴᓇᕐᕈᑎᓕᕆᓂᕐᒧᑦ ᐋᖅᑭᒃᑕᖓ 
ᐊᔪᓐᖏᑎᑦᑎᓂᐊᖅᑐᖅ ᐊᑐᓐᖏᓂᖅᓴᐅᒻᒪᕆᓪᓗᑎᒃ ᖃᖓᑦᑕᖅᑎᑕᐅᓯᒪᔪᒃᑯᑦ ᖃᕋᓴᐅᔭᓕᕆᔾᔪᑎᓄᑦ ᐊᑭᖏᓐᓂᒃ, ᐊᒻᒪᓗ 
ᐊᑐᓂᔭᐅᕙᓪᓕᐊᓪᓗᑎᒃ ᑕᒪᒃᑯᐊ ᐊᑐᓐᖏᓗᐊᕐᓂᐅᔪᑦ ᓄᓇᕗᑦᒥᐅᑕᓄᑦ”.  
 
“ᓄᑖᖑᔪᑦ ᑲᑉᐸᓂᐅᔪᖅ ᓯᕗᒃᑲᑕᖅᑎᐅᔪᑦ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒥᒃ, ᑖᒃᑯᐊ SSi Micro-ᑯᑦ ᐊᒃᓱᒻᒪᕆᐊᓗᒃ ᖁᕕᐊᓱᒃᐳᑦ 
ᓇᒻᒥᓂᖃᑦᑎᐅᔭᕆᐊᔅᓴᖅ ᐊᐅᓚᑦᑎᔨᐅᓗᑎᒃ ᕿᓂᖅ ᖃᕋᓴᐅᔭᓕᕆᔾᔪᑎᒥᒃ,” ᐅᖃᑦᑐᖅ ᒥᔅ ᐱᓕᑉ. “ᐊᒥᓱᑦ ᐃᓄᐃᑦ 
ᖃᐅᔨᓐᖏᑦᑐᑦ, ᑭᓯᐊᓂᓕ ᕿᓂᖅ ᓄᓇᕐᔪᐊᓕᒫᒥ ᖁᑦᑎᓂᖅᐹᖑᔪᑦ ᐆᑦᑐᕋᐅᑎᐅᓪᓗᓂ ᖃᖓᑦᑕᖅᑎᑕᐅᓯᒪᔪᒃᑯᑦ 
ᐅᐊᔭᒨᖏᑦᑐᖅ ᖃᕋᓴᐅᔭᓕᕆᔾᔪᑎᐅᓪᓗᓂ, ᐊᒻᒪᓗ ᐊᒃᓱᒻᒪᕆᐊᓗᒃ ᐅᐱᒋᓪᓗᑎᒍ”. 
 
2005-ᒥ ᑮᓇᐅᔭᐃᕈᑎᐅᓚᐅᖅᑐᖅ ᐃᑲᔪᖅᑐᐃᓚᐅᕐᒪᑦ 2000-ᑐᐃᓐᓇᑯᓗᓐᓂᒃ ᐃᓚᒋᔭᐅᔪᒪᔪᓂᒃ, ᑭᓯᐊᓂᓕ 
ᐱᒻᒪᕆᐅᓂᕆᓕᖅᑕᖓᓄᑦ ᕿᓂᖅ, ᐊᒥᓲᓂᖏᑦ ᐃᓚᒋᔭᐅᔪᒪᔪᑦ ᐅᓄᓗᐊᕐᓂᓴᒻᒪᕆᐊᓘᓕᕐᒪᑕ ᐊᑐᖅᑕᐅᔪᓐᓇᖅᑐᓄᑦ, ᐊᒻᒪᓗ 
ᖃᕋᓴᐅᔭᓕᕆᔾᔪᑎᒥᒃ ᓱᒃᑲᐃᓕᕚᓪᓕᑎᑦᑎᓪᓗᑎᒃ. ᑖᓐᓇ ᐊᓯᒃᑲᓐᓂᐊ ᑮᓇᐅᔭᐃᑦ ᐃᑲᔪᕐᓂᖃᕐᓂᐊᖅᑐᑦ 



ᐅᓄᖅᓯᕙᓪᓕᐊᖏᓐᓇᕐᓂᖏᓐᓄᑦ ᐃᓚᒋᔭᐅᔪᒪᔪᑦ ᐃᓱᒪᒋᔭᐅᓯᒪᔪᑦ ᑎᑭᐅᑎᓂᐊᕐᕆᐊᖏᓐᓄᑦ 6800-ᒧᑦ ᑎᑭᓪᓗᒍ ᔫᓐ 2012, 
ᐊᒻᒪᓗ ᓱᕐᕋᑕᓐᖏᑦᑐᒥᒃ, ᓱᒃᑲᓕᓂᖅᓴᒥᒃ ᐊᒻᒪᓗ ᐊᑐᕋᔅᓴᑦᑎᐊᕙᒻᒥᒃ ᐱᔨᑦᑎᕈᑎᖃᓕᕐᓗᑎᒃ ᑭᒃᑯᑐᐃᓐᓇᐃᑦ.   
 
ᓴᓇᒋᐊᖅᑕᐅᔪᑦ ᐊᒻᒪᓗ ᐊᓯᒃᑲᓐᓂᐊ ᓱᒃᑲᔪᒃᑰᕈᑎ ᓯᕗᓪᓕᖅᐹᖑᕗᑦ ᐱᓕᕆᐊᖑᔪᑦ ᐊᕐᕌᒍᓄᑦ ᑎᓴᒪᓄᑦ ᑮᓇᐅᔭᐃᑦ 
ᐊᖏᕈᑕᐅᓚᐅᖅᓯᒪᓂᖏᓐᓄᑦ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑕ ᐋᒌᓯ 2008-ᒥ ᐋᖅᑭᒋᐊᕐᓗᒍ ᓱᒃᑲᔪᒃᑯᑦ ᖃᕋᓴᐅᔭᓕᕆᔾᔪᑎ 
ᓄᓇᕗᑦᒥ ᕿᑎᐊᓂ 200ᓪ ᐊᒻᒪᓗ 2012.  
 
ᒐᕙᒪᑐᖃᒃᑯᓐᓂᑦ ᑮᓇᐅᔭᖅᑖᖑᓯᒪᔪᑦ ᑖᒃᓱᒧᐊ ᐱᓕᕆᐊᒃᓴᐅᔪᒧᑦ ᑖᒃᑯᓇᓐᖔᖅᓯᒪᔪᑦ ᑲᓇᑕᒥ ᐊᑐᖅᑕᐅᓇᓱᐊᖅᑐᒧᑦ 
ᐱᖁᑎᕐᔪᐊᑦ ᑮᓇᐅᔭᖓᓂᒃ (CSIF) ᐃᓚᒋᓪᓗᓂᐅᒃ ᑲᓇᑕᒥ ᐸᓕᐊᓐᖑᐊᑦ ᐸᕐᓈᖑᓯᒪᓂᖏᓐᓄᑦ (NSI) ᐊᒻᒪᓗ 
ᐱᑕᖃᑦᑎᑕᐅᓪᓗᑎᒃ ᑖᒃᑯᑎᒎᓇ ᑐᓂᕐᕈᑎᓄᑦ ᐊᖏᖃᑎᒌᒍᑎᖓᑎᒍᑦ ᓄᓇᕗᑦ ᓱᒃᑲᔪᒃᑯᑦ ᖃᕋᓴᐅᔭᓕᕆᔩᑦ 
ᐱᕙᓪᓕᐊᔪᓕᕆᔨᒃᑯᑦ ᑎᒥᖓ (NBDC).   
 
NBDC-ᑯᑦ ᑮᓈᐅᔭᓕᐅᕋᓱᐊᖅᑎᐅᖏᑦᑐᑦ ᒐᕙᒪᑐᖃᒃᑯᑎᒍᑦ ᐃᓕᑕᕆᔭᐅᓯᒪᔪᑦ ᑯᐊᐳᕇᓴᓐ ᐃᓚᒋᔭᐅᔪᖁᑎᖏᑦ ᑭᒡᒐᖅᑐᐃᔪᑦ 
ᓄᓇᓕᓐᓂᒃ, ᓇᒻᒥᓂᖃᑦᑎᓂᒃ ᐊᒻᒪᓗ ᓄᓇᖃᑦᑎᐅᔪᑦ ᐱᔪᒫᕆᔭᖏᓐᓂᒃ ᐊᑭᑐᓗᐊᖏᑦᑐᒃᑯᑦ ᐊᖅᑯᑎᖃᕈᓐᓇᖁᓪᓗᒋᑦ 
ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒥᒃ ᐊᑐᐃᓐᓇᐅᑎᑕᐅᓪᓗᓂ ᓇᒻᒥᓂᖃᑦᑎᐅᔪᒧᑦ ᐃᓘᓇᖏᓐᓂ ᓄᓇᕗᑦ ᓄᓇᓕᖏᓐᓂ.   

 
-30- 

 
ᑐᑭᓯᒋᐊᒃᑲᓐᓂᕈᒪᒍᕕᑦ ᑲᓇᑕᐅᑉ ᒐᕙᒪᒃᑯᑦ ᐊᑦᔨᒌᖏᑦᑐᑦ ᐱᖁᑎᕐᔪᐊᓂᒃ ᐱᓕᕆᐊᒃᓴᖏᓐᓄᑦ, ᐅᕗᖓ ᑕᑯᓂᐊᓚᐅᕐᕆᑦ: 
www.infrastructure.gc.ca and www.creatingjobs.gc.ca 
   
ᑐᑭᓯᒃᑲᓐᓂᕈᒪᒍᕕᑦ ᕿᓂᖅ ᖃᕋᓴᐅᔭᓕᕆᓂᕐᒧᑦ: www.qiniq.com  
 
ᑐᑭᓯᒃᑲᓐᓂᕈᒪᒍᕕᑦ NBDC-ᑯᑦ ᒥᒃᓵᓄᑦ: www.nunavut-broadband.ca  
 
ᑐᑭᓯᒃᑲᓐᓂᕈᒪᒍᕕᑦ SSi Micro-ᑯᑦ ᒥᒃᓵᓄᑦ: www.ssimicro.com  

 
 
ᖃᐅᔨᒋᐊᖅᕕᒃᓴᐃᑦ: 
 
Chris Day 
Press Secretary 
Office of Canada’s Transport and 
Infrastructure Minister 
613-991-0700 
 
Infrastructure Canada 
613-948-1148 
 

Patrick Doyle 
Executive Director/CEO 
NBDC 
867-979-0575 
doylepe@qiniq.com  
 
Charlotte Walker 
Public Relations and Marketing 
SSi Micro 
867-669-7500 
charlotte_walker@ssimicro.com  

